Styremøte for SVR 

Innkalling og sakliste til styremøte 04/2008

Styremedlemmer

Thor Jørgen Tjørhom, Sirdal kommune

Bjørgulv Sverdrup Lund, Valle kommune

John Fidjeland, Hægebostad kommune

Torkel Myklebust, Suldal kommune

Oddmund Ljosland, Åseral kommune

Kay Jeiskelid, Bykle kommune

Knut A Austad, Bygland kommune

Odd Omland, Kvinesdal kommune

Ole Tom Guse, Forsand kommune

Bjørn Laugaland, Hjelmeland kommune

Elin Tjordal Haugen, prosjektleiar  ”Frå gråberg til gull” 

Tid: måndag 15. september kl 10
Stad: Sølvgarden Hotell, Rysstad i Setesdal
Innkalling vert berre sendt per e-post. 

Sakliste

Sak 35/08
Godkjenning av innkalling og sakliste

Forslag til vedtak frå prosjektleiar

Innkalling og sakliste vart godkjent.

Sak 36/08
Godkjenning av referat frå styremøte 03/08 

Forslag til vedtak frå prosjektleiar

Referatet vart godkjent.
Sak 37/08
Orienteringssaker
· Epoke – utstillinga

· Møte med masterstudent frå Skov og Landskap, København Universitet

· Konferanse på Hovden i regi av Innovativ Fjellturisme, 27. – 28. oktober

· Felles retningslinjer for motorisert ferdsle i SVR

· Interkommunalt nettverksmøte, 8. – 9. september

Sak 38/08 
Hisdal naturreservat, Bykle kommune

Fylkesmannen i Aust- Agder har sendt ut på høyring forslag til forskrift for  Hisdal naturreservat i Bykle kommune. Delar av reservatet vil bli liggande innafor grensene til SVR.  
Grunngjevinga for forslaget om vern er i fylgje høyringsbrevet at området er viktig som kalvingsområde for villreinen og i tillegg har ein del gamal og grov furuskog. Ein konsekvens av forslaget er også at delar av Hisdal biotopvernområde vert omgjort til naturreservat. Alle dokument i saka er lagt ut på heimesida til SVR.

Vernet er frivillig og initiert av grunneigarane. 

Bykle kommune har enno ikkje gjort vedtak i saka, men innstillinga frå administrasjonen er positiv.

Forslag til vedtak frå prosjektleiar

SVR stør forslaget om oppretting av Hisdal naturreservat og har ingen kommentarar til den føreslegne forskrifta.
Sak 39/08
Helikopterløyve i SVR

Fleire kommunar melder om aukande bruk av helikopter både innanfor og utanfor verneområdet og enkelte tendensar til ulik praksis mellom kommunane. SVR bør drøfte utviklinga og slik  vere i forkant av problema.
Saka vert også tatt opp på det interkommunale nettverksmøtet 8.- 9. september. Denne diskusjonen vil bli referert på styremøtet.

Saka vert lagt fram til drøfting utan forslag til vedtak.

Sak 40/08
Arbeidet med ny fylkesdelplan

Arbeidet vart for alvor sett i gang tysdag 2. september. Styret bør drøfte oppstarten av arbeidet og SVR sin rolle. Saka har mellom anna blitt aktualisert gjennom ynskje om deltaking i det administrative nettverket, ”Felles forum” i regi av MD.

Kommunane i SVR må i denne fasa av arbeidet særleg ha fokus på dei nye villreinkarta som er utarbeidde av Norsk Villreinsenter Sør. Det er viktig at alle SVR –kommunane drøftar seg fram til ei felles forståing av denne viktige plattforma for det vidare arbeidet. Styret må også diskutere korleis ein skal sikre ei brei og inkluderande høyringsprosess – både i kommunane og grunneigarlaga og blant samarbeidspartnarane i heia.
Forslag til vedtak frå prosjektleiar

Forslag til vedtak vert lagt fram på møtet.

Sak 41/08
Rasteplass og informasjonsanlegg langs Brokke – 


Suleskardvegen

Statens Vegvesen har underskriva avtale med landskapsarkitektane i grøn_strek om ansvar for prosjekteringa av arbeidet. Avtalen er på 467 000 kr eks mva. 
Arbeidet med ei interaktiv informasjonsløysing er godt i gang. Skjerm vil bli installert på Hovden i løpet av hausten – både for å hauste erfaringar med teknologien og for å utvikle innhaldssida. Samarbeidspartnarar i dette prøveprosjektet vil vere Hovden Ferie og Bykle og Hovden Vekst. Ei eiga arbeidsgruppe er sett i sving for å produsere innhaldet. SNO og ein av naturrettleiarane frå Norsk Villreinsenter Sør deltek i denne arbeidsgruppa.

Arbeidet med skiltplanen har i skrivande stund ikkje starta skikkeleg opp. Munnleg oppdatert orientering om dette arbeidet vert lagt fram på møtet.
Det står att å sikre fullfinansiering av heile anlegget. Budsjett og finansieringsplan er utarbeidd og ligg ved denne innkallinga som eiga fil.

Forslag til vedtak frå prosjektleiar

Styret tar orienteringa til etterretning og ber om at arbeidet med å sikre finansieringa av heile prosjektet vert prioritert.

Styret ser det som heilt nødvendig at det vert utarbeidd skiltplan og at skiltinga kjem på plass på same tid som rasteplassen vert etablert.
Sak 42/08 
BUIN – prosjektet

 Ragnhild Bjåen har no levert manus til læreboka om heieområda våre. Målgruppa er barn og unge. Det er inngått kontrakt med henne på 120 000 kr i samband med denne bokproduksjonen. Etter at ho no har levert manus skal ho ha utbetalt 1/3 av denne summen. Styret må bestemme kva for budsjett pengane skal takast frå.
Arbeidet med manuset vart sett i gang av det førre styret og prosjektleiar i SVR. I tilleg til å gjeve ut boka, var intensjonane å bygge opp eigne ”BUIN-campa” rundt heia der særleg grunneigarar kunne drive desse som tilleggsnæring. Knaben leirskule var ein aktuell samarbeidspartnar. Det same var initiativ i Lysebotn og på Bjåen.

Trykking og sal av boka bør etter prosjektleiaren sitt syn settast vekk til eit profesjonelt forlag. Ein eventuell avtale om dette må sjølvsagt også vere gunstig for SVR, men eigenproduksjon av boka vil bety svært mykje ekstraarbeid og utlegg. Etter prosjektleiaren sitt syn vil ei slik prioritering av arbeidstida vere feil i den fasa arbeidet i SVR no er inne i.
Sidan tanken om BUIN-campane var oppe til styrehandsaming, har fleire av interessentane fått problem. Det verkar difor ikkje realistisk å arbeide for at slike campar vert etablert.

Ein annan viktig faktor er sjølvsagt også at fleire organisasjonar og lag driv eit aktivt barne- og ungdomsarbeid der dei tar heieområda aktivt i bruk. Ikkje minst gjeld dette KOT og STF og fleire friluftsråd der kommunane i SVR er medlemmer. I tillegg kjem sjølvsagt leirskulane i dei tre fylka og dei lokale skulane.
Etter prosjektleiaren sitt syn bør SVR heller fokusere på samarbeid og arbeidsdeling mellom dei som alt er aktive i området enn å arbeide for nok ein ”organisasjon” som skal arbeide med dei same målsettingane og ha den same målgruppa.

Prosjektleiaren vil også minne om eit av tiltaka i forvaltingsplanen til SVR, under pkt 5.6 Informasjon: 
”Tilrettelagt informasjon – pedagogisk opplegg – undervising

Forvaltingsstyresmakta bør i kvar kommune peike ut eigna område som referanseområde for skulane.”

Kanskje kan eit samarbeidsprosjekt mellom skular, SVR og aktuelle organisasjonar som driv undervisning og formidling om verdiane i heia, resultere i at slike referanseområde vert ein realitet.
Forslag til vedtak frå prosjektleiar

Styret støttar forslaget om å innleie drøftingar med andre som driv barne- og ungdomsarbeid med heia som arena. Siktemålet må vere å få samordna aktivitetane, ta læreboka aktivt i bruk og vurdere opprettinga av eigne referanseområde. Styret ber om å få saka attende når desse drøftingane er gjennomførde.
Styret er einig i at ein bør prøve å få gjeve ut boka gjennom eit kommersielt forlag. Ein framtidig avtale med eit forlag må leggast fram for AU til godkjenning.

Utgiftene i samband med produksjon av bokmanus vert dekt over Epoke-prosjektet.
Sak 43/08
Skjøtselplan i SVR?
Saka har før vorte drøfta kort i styret. Det er ikkje enkelt å vurdere korleis ein skal gripe an arbeidet sidan mange offentlege kontor og fleire lag og organisasjonar må involverast.

Styret bør difor ha ei grundigare drøfting rundt problemstillingane før ein tar eit initiativ.

Saka vert lagt fram til drøfting utan forslag til vedtak

Sak 44/08
Framdrift i prosjektet ”Frå gråberg til gull” 
Prosjektleiar Elin Tjordal Haugen orienterer munnleg om møte i det interkommunale nettverket og referansegruppa i prosjektet.

Forslag til vedtak frå prosjektleiar

Orienteringa vart tatt til etterretning.

Sak 45/08
Arbeidsplan for forvaltingssekretariatet, hausten 08

Prosjektleiaren ynskjer å få godkjent prioriterte arbeidsoppgåver for komande haust. Forslag til arbeidsplan er lagt ved innkallinga som eiga fil.

Forslag til vedtak frå prosjektleiar

Arbeidsplan for forvaltingssekretariatet hausten 2008 vart godkjend med dei endringar som kom fram i møtet.
Sak 46/08
Godkjenning av ekstern arbeidsoppgåve for leiar av 


forvaltingssekretariatet

Valle kommune har bede Tarjei Haugen fungere som prosjektansvarleg (PA) for eit kommunalt prosjekt for å få etablert eitt år av ei bachelorutdanning  i smykkedesign i Valle kommune. Eigen prosjektleiar er tilsett.

Bakgrunnen er at Tarjei Haugen har arbeidd med denne saka før tilsetjing som prosjektleiar i SVR. I november og desember 2007 hadde han og 20 % permisjon frå stillinga i SVR for å arbeide med prosjektet.

Funksjonen som PA er ikkje løna og vil i størst muleg grad bli utført utanom ordinær arbeidstid og sjølvsagt utan at det skal gå utanom funksjonen som leiar for forvaltingssekretariatet.
Forslag til vedtak frå prosjektleiar

Styret godkjenner at Tarjei Haugen fungerer som prosjektansvarleg for denne etableringa, men føreset at arbeidet ikkje får nokon negative konsekvensar for arbeidet som leiar for forvaltingssekretariatet. 

Funksjonen som PA skal vere avslutta seinast sommaren 2010.

Sak 47/08
Medarbeidarsamtale med leiar for forvaltingssekretariatet

Styret blir bedne om å ha ein medarbeidarsamtale med leiaren.

Sak 48/08
Neste styremøte
Styret bør avtale tidspunkt for neste møte – helst i løpet av oktober månad.
Sak 49/08
Eventuelt
Valle, 4. september 2008 
Tarjei Haugen, prosjektleiar

Vedlegg

· Referat frå styremøte 03/08

· Budsjett og finansieringsplan for rasteplass og informasjonspunkt langs Brokke – Suleskardvegen

· Utkast til arbeidsplan for forvaltingssekretariatet, hausten 08

